СОЛДАТ  ХӘТЕРЕ.

Салкын декабрь көнендә

Өшетте җанны хәбәр:
“Интернациональ бурыч үтәргә

Солдат Әфганга китәр”.

Ут эченә килеп кердек,

Бөтен яктан аталар.
Мәңгегә күңелдә калды
Кабул һәм дә Кандагар.

Дан артыннан кумадык без,

Хәрби бурыч үтәдек.

Азат Әфган җире өчен
Кулга корал күтәрдек.

Бернәрсә дә онытылмый:

Марш-бросок, засадалар, 
Авызда ком шыгырдавы,

Кайнар комда ятулар…
 

Туган җиргә исән кайту
Зур бәхет иде безгә.

Ятып калган дусларны без

Искә алабыз көн дә.

 Бүгенгәчә әрни әле 

 Йөрәктәге яралар.
Тагын күрмәсен сугышны
Безнең газиз балалар.
Нурмиева Флера
Олы Салтык урта мәктәбенең тарих укытучысы
